
GOUVÈNÈ CUOMO ANONSE SIBVANSYON POU EDE KOMINOTE NEW YORK YO REBATI APRE SIKLÒN 

IRENE AK TANPÈT TWOPIKAL LEE 

 
Jodi a, Gouvènè Andrew M. Cuomo te anonse Depatman Eta a bay anpil sibvansyon lòt sibvansyon pou 
planifikasyon redrèsman kominote nan pati nò Eta New York ki te afekte nan Siklòn Irene ak Tanpèt 
Twopikal Lee.  

Gouvènè Cuomo di konsa, “Menmsi li prèske yon ane fin pase depi apre siklòn yo, administrasyon sa 
rete angaje nèt pou kominote sa yo ak pou sipòte redrèsman yo. Menm jan avèk premye seri finansman 
an, sibvansyon sa yo prale dirèkteman pou kominote ki te afekte nan gwo inondasyon yo nan dènye 
sezon lete a. Finansman sa a pral ede vil ak vilaj yo rebati ak jwenn mwayen pou asire yo pi byen prepare 
pou fiti inondasyon yo.”  

César Perales, Sekretè Eta New York, di konsa, “Sibvansyon sa yo prale pou ede lòt kominote ki te aplike 
nan eta a pou finansman an pou sipòte pwojè rekonstwiksyon espesyal yo. Menm jan avèk premye seri a, 
sibvansyon yo pral ofri asistans trè nesesè k ap ogmante travay dirijan kominote volontè, pwofesyonèl 
planifikasyon, ak lòt pwofesyonèl k ap ede vil ak vil sa yo repran aktivite yo.”  

Sibvansyon yo se repons pou dezyèm seri aplikasyon yo te resevwa anvan 1ye mas 2012. Sibvansyon sa 
yo ap ajoute sou finansman Gouvènè Cuomo te anonse nan dat 13 fevriye 2012 pou 13 kominote kòm 
yon rezilta premye seri aplikasyon yo. Sibvansyon nan toulède seri yo te ale pou 18 benefisyè pou yon 
total $877.796 dola.  

Sibvansyon pou apeprè $50.000 te disponib selon yon pwosesis konpetitif. Minisipalite oswa konte ki 
afekte yo oswa òganizasyon ki pa travay pou lajan yo te dwe soumèt aplikasyon yo sou non yo.  

Kote ki Resevwa Sibvansyon yo Bay pou Redrèsman Kominote  

Vilaj Lexington: Vilaj la ap fè yon estrateji k ap konsantre sou idantifikasyon pwojè ak aksyon Vilaj la 
kapab fè pou limite domaj nan bilding lojman ak nan enfrastrikti Vilaj la, sitou wout ak pon, nan loraj ak 
inondasyon pidevan yo. Lè Vilaj la angaje sitwayen ak moun ki konsène yo, l ap idantifye plizyè kalite 
pwojè redrèsman ki dwe reyalize akoutèm ak alontèm. Sibvansyon yo bay: $50.000 dola  



Haitian Creole 

Vil Prattsville: Vilaj la ap fè yon estrateji redrèsman nan lojman k ap idantifye fason pou rebati ak re-
okipe kantite lojman ki domaje nan zòn riral la. Estrateji a ap gen ladan estimasyon depans ak avantaj 
chwa redrèsman yo ak devlopman estrateji finansman pou rekonstwiksyon. Travay sa a ap kowòdone 
avèk Komite Lojman Prattsville. Sibvansyon yo bay: $50.000 dola  

Vilaj Windham: Vilaj la ap fè yon estrateji jeneral pou kontwole dlo inondasyon yo pou zòn South Street 
dlo inondasyon te devaste nan Siklòn Irene ak Tanpèt Twopikal Lee. Estrateji ap sipòte analiz jeni ak 
planifikasyon kominote pou kreye yon gwo echèl sistèm tretman dlo inondasyon sou yon pwopriyete ki 
mezire 44 ak tè epi ki sou kontwòl minisipalite a. Sibvansyon yo bay: $50.000 dola  

Vilaj Schoharie: Vilaj la ap kreye yon estrateji k ap konsantre sou redrèsman biznis Main Street ak sou 
devlopman ekonomik. Estrateji Vilaj la ap idantifye pwojè ak aksyon pou repare kantite aktivite 
ekonomik Main Street annamoni avèk resous natirèl rich li yo ak eritaj istorik li. Sibvansyon yo bay: 
$49.625 dola  

Vilaj Nichols: Vilaj la ap evalye si pou rekonstwi oswa pou pa rekonstwi yon kominote sant espòtif nan 
zòn ki egziste a. Si yo pran desizyon pou rebati, plan an ap fèt yon fason pou li mwen frajil pou domaj 
inondasyon. Si yo pa planifye rekonstwiksyon nan zòn ki egziste a, y ap itilize finansman an pou idantifye 
ak evalye kapasite lòt zòn pou yo nouvo sant. Sibvansyon yo bay: $28.750 dola  

